
ᐃᓕᓐᓂᐊᒐᕐᓄᑦ ᐊᓂᕐᕋᒥ ᐱᓇᓱᒋᐊᓕᓐᓄᑦ ᒪᓕᒐᖅ 
ᐃᓕᓐᓂᐊᕆᐊᖕᖓᑐᓂᑦ ᐳᕐᑐᓂᕐᓴᒥ 5-ᒧᑦ 

  
 
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓕᓐᓂᐊᕖᑦ ᐊᐅᓚᑕᐅᕕᖓ  

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔫᓂ 22, 2011 

ᓅᑕᐅᔪᖅ ᐆᒧᖓ : 
 

ᐱᑦᔪᑎᖏᑦ: 
ᑐᑭᑖᕈᑎᒃ # 2010/11-50 

 

 
1. ᐱᑦᔪᑎᖓ 
 
1.1 ᑐᕌᒐᖓ 
 
 
 

ᑖᓐᓇ ᐊᒡᓚᓯᒪᔪᖅ ᑐᕌᒐᓕᒃ ᐋᕐᖀᒍᑎᐅᑦᓱᓂ ᒪᓕᒐᕐᒥᒃ ᐃᓕᓐᓂᐊᒉᑦ ᐊᓂᕐᕋᒥ 
ᐱᓇᓱᑦᑕᐅᒋᐊᓖᑦ ᑲᔪᓯᑎᑕᐅᓂᖏᓐᓄᑦ.  ᑖᓐᓇ ᒪᓕᒐᖅ ᓇᓗᓀᕐᓯᔪᖅ ᑐᖕᖓᕕᐅᓚᖓᔪᓂᒃ 
ᐃᓕᓐᓂᐊᒐᕐᓄᑦ ᐊᓂᕐᕋᒥ ᐱᓇᓱᑦᑕᐅᒋᐊᓕᓐᓄᑦ ᐃᓘᓐᓇᑎᑦ ᐃᓕᓐᓂᐊᑏᑦ ᐳᕐᑐᓂᖏᑦ 
ᑐᖕᖓᕕᖃᕐᑎᓱᒋᑦ ᑐᑭᓯᓇᕐᑎᓯᑦᓱᓂᓗ ᓱᓀᑦ ᐊᐅᓚᑦᓯᓂᓕᕆᔨᓂᑦ, ᐃᓕᓭᔨᓂᑦ, 
ᕿᑐᕐᖓᓕᓐᓂᑦ ᐃᓕᓐᓂᐊᑎᓂᓪᓗ ᓂᕆᐅᒋᔭᐅᓚᖓᒻᒪᖔᑕ.

 
 
2. ᐊᑐᕐᑕᐅᓂᖓ 
 
2.1 ᐃᓕᓐᓂᐊᓂᕐᒥ ᐊᑑᑎᔭᖏᑦ 
 
 
 
 
 
 
 
 
 
 
 
 
 
 
 
 
 
 
 

 
 
 
 
ᑕᒡᒐᓂ ᐊᒡᓚᓯᒪᔫᑉ ᐱᑦᔪᑎᖓᓂ, ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ 
ᑐᑭᓯᓇᕐᑎᑕᐅᒍᑎᖃᕐᐳᑦ ᐃᓕᓐᓂᐊᓂᒃᑯᑦ ᐊᑑᑎᔭᐅᓚᖓᔪᒥᒃ ᐃᓕᓭᔨᒧᑦ 
ᑎᓕᐅᕆᒍᑎᐅᑦᓱᓂ, ᐱᔭᕇᕐᑕᐅᒋᐊᖃᓚᖓᑎᓪᓗᒍ ᐃᓕᓐᓂᐊᓇᐅᒍᓐᓀᑎᓪᓗᒍ, 
ᖁᕝᕙᑎᕆᓗᓂ ᐃᓓᒋᐊᕆᓗᓂᓗ ᑖᑦᓱᒪ ᐃᓕᓐᓂᐊᑎᐅᑉ ᐃᓕᓐᓂᐊᓂᖓᓂᒃ 
ᐱᕈᕐᐸᓕᐊᓂᖓᓂᓪᓗ. 
ᐃᓕᓐᓂᐊᓂᒃᑯᑦ ᐊᑑᑎᔭᐅᓚᖓᔪᖅ ᐃᓕᒣᓕᖓᒋᐊᓕᒃ: 
 
ᐊ)  ᑐᑭᖃᑦᓯᐊᑑᓗᑎᒃ ᐱᓇᓱᒐᑦᓴᐅᓗᑎᒃ (ᐃᓕᓐᓂᐊᕈᑎᑦᓭᑦ ᒪᓕᒐᖏᑦ ᒪᓕᓪᓗᒋᑦ); 

ᐸ)  ᐱᓇᓱᒍᑎᐅᓗᑎᒃ ᐃᓕᑦᓯᔭᖏᓐᓂᒃ ᑐᑭᓯᑦᓯᐊᕆᐊᓪᓚᒍᑎᓄᑦ; 

ᑕ)  ᐊᓯᑦᔨᑕᖕᖏᓗᑎᒃ (ᐃᓕᓐᓂᐊᒐᕐᓂᒃ ᒪᓕᓪᓗᑎᒃ ᐃᓕᓐᓂᐊᑎᑦᓯᒍᓯᐅᖃᑦᑕᑐᒥᓪᓗ); 

ᑲ) ᓇᓗᓇᒐᓚᑦᑑᓗᑎᒃ ᐃᓕᓐᓂᐊᑎᒧᑦ ᑭᓯᐊᓂ ᓴᐱᓕᕐᓇᑑᒍᓐᓀᓗᑎᒃ 
(ᐊᑦᔨᐅᖏᓪᓕᒋᐊᕐᓯᒪᖃᑦᓗᒋᑦ ᐃᓕᓐᓂᐊᑏᑦ ᑭᖕᖒᒪᒋᓪᓗᑐᕐᑕᖏᓐᓄᑦ); 

 
ᒐ) ᐃᓕᖓᑦᓯᐊᓗᑎᒃ ᐃᓕᓐᓂᐊᒐᕐᓄᑦ ᐱᓇᓱᑦᑕᐅᔪᕕᓂᕐᓄᑦ ᐅᓪᓘᑎᓪᓗᒍ; 

ᒪ)  ᖁᕝᕙᑎᕆᒍᑎᐅᓗᑎᒃ ᐃᓄᑑᓗᓂ, ᐱᕙᓪᓕᐊᔪᒥᒃ ᐃᓕᓐᓂᐊᓂᖓᓂᒃ 

ᓇ) ᐃᓱᒻᒥᑐᐃᒍᑎᐅᓗᑎᒃ ᓇᖕᒥᓂᖅ ᑲᒪᒋᔭᖃᕆᐊᖃᕐᑎᑕᐅᓂᕐᒥᒃ ᐃᓱᒪᒋᓗᒍ 
ᐳᕐᑐᓂᕐᓴᒋᐊᓪᓚᒥ ᐃᓕᓐᓂᐊᒋᐊᓪᓚᓂᖅ

3. ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᓄᐃᓕᖓᓲᖑᒻᒪᖔᑕ 
 
3.1ᐃᓕᓐᓂᐊᒉᑦ ᐊᓂᕐᕋᒥ 
ᐱᓇᓱᑦᑕᐅᒋᐊᓖᑦ 
ᖃᓄᐃᓕᖓᓲᖑᒻᒪᖔᑕ 
 
 
 
 
 

ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐊᑐᕐᓂᖃᕆᐊᓖᑦ ᐃᓕᓐᓂᐊᑎᐅᑉ 
ᐃᓕᓐᓂᐊᓂᖏᓐᓄᑦ ᐃᓕᓐᓂᐊᕈᑎᓕᐊᖑᓯᒪᔪᓄᓪᓗ ᐃᓕᖓᒋᐊᖃᕐᓱᑎᒃ.  
ᓇᓪᓕᐅᑎᑦᑕᓯᐊᕐᓗᑎᒃ ᐊᑕᔪᒥᒃ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᑎᑕᐅᖃᑦᑕᕆᐊᓖᑦ.  
ᐃᓚᖏᑦ ᐱᑕᖃᕆᐊᖃᕐᒥᔪᑦ ᕿᑐᕐᖓᓖᑦ ᑖᑦᓱᒥᖓ ᐃᓚᐅᒋᐊᖃᕈᑎᑕᖏᓐᓂᒃ.  
ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐱᒋᐅᕐᓴᒍᑎᐅᒍᓐᓇᑐᑦ ᐅᓪᓗᒥ ᑌᑲᓂ 
ᐃᓕᓐᓂᐊᑕᐅᕐᖃᐅᔪᓂᒃ; ᐃᓕᑦᓯᓂᖏᓐᓂᒃ ᖃᐅᔨᓴᕈᑎᐅᓛᕐᑐᓄᑦ 
ᐅᐸᓗᙰᔭᕐᑎᓯᒍᑎᐅᓗᑎᒃ; ᐃᓕᓐᓂᐊᑎᓪᓗᒋᑦ ᐱᔭᕇᒍᓐᓇᓯᓐᓂᖏᑦᑕᖏᓐᓂᒃ 
ᐱᔭᕇᕐᑎᓯᒍᑎᐅᓗᑎᒃ; ᐅᕝᕙᓘᓐᓃᑦ ᐅᐃᒍᒋᔭᐅᑎᓗᒋᑦ ᐊᑯᓂ ᐱᓇᓱᐊᕐᑕᐅᔪᒧᑦ 
(ᖃᐃᔨᓴᕐᓂᖅ) ᐃᓕᖓᔪᓂᒃ  ᐱᓇᓱᑦᑎᓯᒍᑎᐅᓗᑎᒃ.

 
 
4. ᐊᑦᔨᒌᖕᖏᓕᕇᑦ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ 
 
4.1 ᐊᑦᔨᒌᖕᖏᓕᕇᑦ 
ᐱᓇᓱᑦᑎᓯᒍᑎᐅᔪᑦ 
 
 
 
 
 
 
 
 
 
 
 
 
 
 
 

ᐊᓂᕐᕋᐅᑎᒐᕐᓂᒃ ᐃᓕᓐᓂᐊᒐᕐᓂᒃ ᐱᓇᓱᑦᑎᓯᒍᑏᑦ ᑌᑲᓂ ᐃᓕᓐᓂᐊᕕᒻᒥᓂ ᖃᕆᐊᒥᓂ 
ᐃᓕᓐᓂᐊᑕᖏᓐᓅᓕᖓᒋᐊᓖᑦ.  ᑎᓕᐅᕆᒍᑎᖃᕐᓯᒪᑦᓯᐊᕆᐊᓖᑦ ᑌᒎᓯᖏᑦ ᐊᑐᕐᑌᑦ 
ᑐᑭᓯᓇᕐᑎᑕᐅᓯᒪᑦᓯᐊᑎᓪᓗᒋᑦ ᐃᓕᓐᓂᐊᑎᐅᑉ ᐱᔭᖃᑦᓯᐊᕈᑎᑦᓴᖏᓐᓄᑦ ᐃᓕᓐᓂᐊᕕᒻᒥ 
ᖃᐅᔨᒪᓂᕐᓂᒃ ᐱᒍᓐᓇᓯᓂᕐᓂᓗ ᐱᑖᕐᐸᓕᐊᓂᖓᓂᒃ ᐃᑲᔪᕐᓯᓗᑎᒃ.  
ᐊᑦᔨᒌᖕᖏᓕᕇᑦ ᐱᓇᓱᑦᑎᓯᒍᑎᑦᓭᑦ ᐃᓚᓖᑦ ᐅᑯᓂᖓ: 

ᐊ) ᐊᑐᐊᕆᐊᓕᓐᓂᒃ ᐊᒡᓚᓯᒪᔪᓕᐅᕆᐊᓕᓐᓂᓗ ᐱᓇᓱᑦᑎᑕᐅᒍᑏᑦ ᐃᓱᒪᒋᔭᖏᓐᓂᒃ 
ᖃᐅᔨᒍᓐᓇᓯᑎᑦᓯᔪᓂᒃ ; 

ᐸ) ᐃᓕᓐᓂᐊᑎᐅᑉ ᐱᓇᓱᒍᓐᓇᑕᖏᓐᓂᒃ ᐱᕙᓪᓕᐊᑎᑦᓯᒍᓐᓇᑐᓂᒃ ᐱᒋᐅᕐᓴᒍᑎᓂᒃ 
ᐱᓇᓱᑦᑎᓯᒍᑏᑦ; 

ᑕ) ᖃᓄᑐᐃᓐᓇᖅ ᐱᓇᓱᑦᑎᓯᒍᑎᓂ ᐃᓕᓭᒍᑎᐅᒋᐊᓪᓚᕆᐊᑐᖕᖏᑐᓂᒃ, ᑭᓯᐊᓂ 
ᐃᓕᓐᓂᐊᑎᒥᒃ ᐃᓱᒪᒐᓱᑦᓯᐊᓇᕐᑐᑯᑦ ᐃᓚᐅᑦᓯᐊᓇᕐᑐᑯᓪᓗ ᐆᒃᑐᕋᕐᑎᓯᔪᓂᒃ; 

ᑲ) ᖃᕆᑕᐅᔭᑎᒎᕐᑐᓂᒃ ᐊᑐᕈᓐᓀᓗᑎᒃ ᐃᓕᓐᓂᐊᑎᐅᑉ 
ᐊᑐᐃᓐᓇᕆᖕᖏᑐᐃᓐᓇᕆᐊᓕᖏᓐᓂᒃ; 

ᒐ) ᐋᕐᕿᓱᕐᑕᐅᓯᒪᒍᓐᓇᓗᑎᒃ ᐃᓚᖃᕐᓂᐊᑎᓪᓗᒋᑦ ᕿᑐᕐᖓᓖᑦ 
ᐃᓚᐅᕕᖃᕈᑎᑦᓴᖏᓐᓂᒃ ᐃᓕᓐᓂᐊᑎᐅᑉ ᐃᓕᓐᓂᐊᓂᖓᓂᑦ. 

 
 
5. ᖃᓄᐃᓘᕐᑎᐅᕕᖃᕐᓃᑦ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᑲᔪᓯᑎᑕᐅᓂᖏᓐᓄᑦ  
 
5.1 ᐃᓕᓐᓂᐊᕕᒻᒥ 
ᐊᐅᓚᑦᓯᓂᓕᕆᔨ 
 
 

ᐃᓕᓐᓂᐊᕕᒻᒥ ᐊᐅᓚᑦᓯᓂᓕᕆᔨ:  
ᐊ) ᒪᓕᒐᕐᒥᒃ ᐊᑐᕐᑕᐅᑎᑦᓯᓲᖅ; 
ᐸ) ᒪᓕᒐᕐᒥᑦ ᑖᑦᓱᒥᖓ ᐊᑐᕐᑕᐅᒍᓯᒋᒋᐊᓕᖓᒍᑦ ᑲᔪᓯᔭᐅᑦᓯᑎᑦᓯᓲᖅ; 

 
 
5.2 ᐃᓕᓭᔨ 
  
 
 

 
ᐃᓕᓭᔨ: 

ᐊ)ᐃᓕᓐᓂᐊᒐᕐᓂᒃ ᓈᒻᒪᑐᓂᒃ ᓇᓪᓕᑳᕆᓲᖅ ᐊᓂᕐᕋᒥ ᐱᓇᓱᑦᑕᐅᒋᐊᖃᓚᖓᔪᓂᒃ; 
ᐸ) ᐱᓇᓱᑦᑕᐅᒋᐊᓕᓐᓂᒃ ᐃᓕᓐᓂᐊᕕᒻᒥ ᐱᓇᓱᑦᑕᖏᓐᓅᓕᖓᑎᑦᓯᐊᓱᒋᑦ ᑲᒪᓲᖅ; 
ᑕ) ᑲᔪᖏᕐᓭᓲᖅ ᐃᓕᓭᔨᐅᑉ ᕿᑐᕐᖓᓕᐅᓪᓗ ᐱᓇᓱᐊᖃᑎᒌᒐᑎᑦᓴᖏᓐᓂᒃ. 

5.3ᕿᑐᕐᖓᓕᒃ, ᐃᓚᖏᑦ, 
ᐊᓂᕐᕋᖓ 
 
 
 
 
 

ᕿᑐᕐᖓᓕᒃ, ᐃᓚᒌᑦ, ᐊᓂᕐᕋᖓ: 

ᐊ)  ᐃᓕᓐᓂᐊᕕᒋᔭᐅᒍᓐᓇᓯᐊᕐᑐᒥᒃ ᐊᑐᐃᓐᓇᐅᑎᑦᓯᓲᖅ; 
ᐸ) ᐋᕐᖀᓯᒪᓲᖅ ᓯᕿᕐᖑᔭᒃᑯᑦ ᐱᕕᑦᓴᕆᔭᐅᑎᓚᖓᔭᒥᓂᒃ ᐃᓕᓐᓂᐊᑎᐅᑉ  

ᐱᓇᓱᕝᕕᒋᓚᖓᔭᖓᓂᒃ; 
ᑕ)  ᑲᒪᒋᔭᖃᑦᓯᐊᓲᖅ ᐃᓪᓘᒌᑦᓯᐊᑎᑦᓯᒍᑎᓂᒃ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓕᓐᓂᒃ 

ᐃᓚᒌᓅᓕᖓᔪᓂᓪᓗ ᐱᓇᓱᒋᐊᓕᓐᓂᒃ; 
ᑲ) ᑲᒪᒋᔭᖃᑦᓯᐊᓲᖅ ᐃᓕᓐᓂᐊᒐᕐᓂᒃ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐊᓂᕐᕋᐅᔭᐅᓂᖏᓐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᐅᑎᐅᑦᔭᐅᓂᖏᓐᓂᒃ. 
 
 
6. ᖃᓄᐃᓕᖓᓂᖏᑦ/ᐊᑐᕐᑕᐅᒍᓯᖏᑦ 
 
6.1ᐃᓕᓐᓂᐊᓂᖅ 
ᐃᓕᓐᓂᐊᕕᐅᑉ ᓯᓚᑖᓂ 
 
 
 
 

ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒻᒪᑕ ᐃᓚᒌᑦ ᐃᓚᐅᑦᓯᐊᖃᑦᑕᓂᖏᑦ ᐃᓕᓐᓂᐊᑎᐅᑉ 
ᐱᔭᖃᑦᓯᐊᕈᑎᖓᓄᑦ ᐱᑐᑦᓯᒪᒍᑎᖓᑕ ᓲᖑᔫᓂᖓᓂᒃ. 

• ᐃᓕᓐᓂᐊᕕᐅᑉ ᓯᓚᑖᓂᑦ ᐃᓕᓐᓂᐊᓂᖏᑦ ᐃᓚᖃᕐᓂᐊᑐᑦ ᐱᖕᖑᐊᓂᕐᒥᒃ, 
ᐅᖄᓂᕐᒥᒃ, ᓈᓚᓐᓂᒥ, ᑕᑯᓐᓇᓂᕐᒥᒃ ᐊᒻᒪᓗ ᐊᑐᐊᕐᓯᓂᕐᒥᒃ ᐃᓄᒃᑎᑐᑦ. 

• ᐃᓕᓐᓂᐊᕆᐊᖕᖓᑐᑦ ᐃᓕᓐᓂᐊᑏᑦ ᐃᓕᓐᓂᐊᒐᕐᓂᒃ ᐊᓂᕐᕋᒥ 
ᐱᓇᓱᑦᑕᐅᒋᐊᓕᓐᓂᒃ ᐱᓇᓱᑦᑎᑕᐅᓲᖑᖕᖏᑐᑦ. 

 
6.2 ᐊᑐᐊᕐᓯᓂᖅ 
 
 
 
 
 
 
 
 
 

ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒻᒪᑕ ᐃᓕᓐᓂᐊᑎᐅᑉ ᐱᔭᖃᑦᓯᐊᕈᑎᖏᑦᑕ 
ᐱᑐᑦᓯᒪᒍᑎᖏᑦ ᐃᓄᒃᑎᑐᑦ ᐅᖃᐅᓯᐅᓪᓘᓃᑦ ᐁᑉᐸᖓᓂᑦ ᐊᑐᐊᕐᓯᓂᖅ ᐃᓕᓐᓂᐊᑎᓄᑦ 
ᐊᑐᐊᕐᓯᖃᑎᒋᓗᒋᓘᓐᓃᑦ ᐳᒃᑭᓂᕐᓴᓃᑦᑐᑦ ᐃᓕᓐᓂᐊᑏᑦ ᓲᖑᔫᓂᖓᓂᒃ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐃᓕᓐᓂᐊᒉᑦ ᓯᕗᓪᓕᖏᓐᓂ ᐊᒻᒪᓗ 
ᐃᓕᓐᓂᐊᒉᑦ ᐁᑉᐸᖏᓐᓂ - ᐳᒃᑭᓂᕐᓴᓂ ᐃᒣᓕᖓᑎᑕᐅᒍᓐᓇᑐᑦ 
ᐊᑐᐊᕐᓯᓂᐅᓗᑎᒃ, ᐱᖕᖑᐊᓂᐅᓗᑎᒃ, ᐅᖄᖃᑎᒌᓐᓂᐅᓗᑎᒃ, 
ᑕᑯᓐᓈᓂᐅᓗᑎᒃ, ᐊᒻᒪᓗ ᐃᓚᒥᓂᒃ ᓱᓇᓱᐊᖃᑎᒌᒋᐊᖃᕐᑎᓯᓗᑎᒃ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᐅᑕᒫᖅ 20 ᑎᑦᑖᐲᑦ 
ᐅᖓᑖᓅᕐᑎᑕᐅᓲᖑᖕᖏᓚᑦ, ᐃᓘᓐᓈᒍᑦ ᑕᑯᑦᓱᒍ, ᐱᓇᓱᒌᕐᕕᒋᒋᐊᓕᖏᑦ 
ᑲᑎᑦᓱᒋᑦ. 

 
6.3ᐃᓕᓐᓂᐊᒉᑦ ᐱᖓᔪᖏᑦ - 
ᐳᒃᑭᓂᕐᓴᓂ 
 
 
 
 
 
 

ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒻᒪᑕ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐱᕙᓪᓖᓂᖏᓐᓂᒃ 
ᐃᓕᓐᓂᐊᑎᓂᒃ ᐳᒃᑭᓂᕐᓴᓂ ᐳᑐᓂᓕᓐᓂᒃ, ᐱᓗᐊᕐᑐᒥᒃ ᐃᓕᓐᓂᐊᑎᐅᑉ ᐱᐅᓯᕆᖕᖑᓱᑦᑕᖏᑎᒍᑦ 
ᐃᓕᓐᓂᐊᕕᒃ ᐊᒻᒪᓗ ᐃᓕᓐᓂᐊᓂᖅ ᐱᓪᓗᒋᑦ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐃᓕᓐᓂᐊᒉᑦ ᐱᖓᔪᖏᓐᓂ - 
ᐳᒃᑭᓂᕐᓴᓂ ᐃᒻᒥᓂᕿᓗᑎᒃ ᐱᓇᓱᐊᕐᑎᓯᒍᑎᑦᓴᔭᐅᒍᓐᓇᑐᑦ.  

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᐅᑕᒫᖅ 30 ᑎᑦᑖᐲᑦ 
ᐅᖓᑖᓅᕐᑎᑕᐅᓲᖑᖕᖏᓚᑦ, ᐃᓘᓐᓈᒍᑦ ᑕᑯᑦᓱᒍ, ᐱᓇᓱᒌᕐᕕᒋᒋᐊᓕᖏᑦ 
ᑲᑎᑦᓱᒋᑦ. 

 
 
6.4ᐃᓕᓐᓂᐊᒉᑦ ᓯᕗᓪᓖᑦ - 
ᐳᕐᑐᓂᕐᓴᓂ 
 
 
 

 
 
 
ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒻᒪᑕ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐱᕙᓪᓖᓂᖏᓐᓂᒃ 
ᐃᓕᓐᓂᐊᑎᓂᒃ ᑖᒃᑯᓇᓂ ᐳᕐᑐᓂᓂᑦ ᐃᓕᓐᓂᐊᑎᐅᑉ ᐱᐅᓯᕆᖕᖑᓱᑦᑕᖏᑎᒍᑦ ᐃᓕᓐᓂᐊᕕᒃ ᐊᒻᒪᓗ 
ᐃᓕᓐᓂᐊᓂᖅ ᐱᓪᓗᒋᑦ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐃᓕᓐᓂᐊᒉᑦ ᓯᕗᓪᓕᖏᓐᓂ - 
ᐳᕐᑐᓂᕐᓴᓂ ᐱᑦᔪᑎᖃᑦᓯᐊᓗᑎᒃ ᐸᕐᓇᑕᐅᓯᒪᒋᐊᓖᑦ 
ᐃᓕᓐᓂᐊᑎᑦᓯᔨᐅᖃᑎᒌᑦᑐᓄᑦ ᐃᓕᓐᓂᐊᑎᒥᒃ ᐊᕐᓕᐊᓚᕿᑎᑦᓯᑌᓕᓂᖅ 
ᐃᓱᒪᒋᓗᒍ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᐅᑕᒫᖅ 45 ᑎᑦᑖᐲᑦ 
ᐅᖓᑖᓅᕐᑎᑕᐅᓲᖑᖕᖏᓚᑦ, ᐃᓘᓐᓈᒍᑦ ᑕᑯᑦᓱᒍ, ᐱᓇᓱᒌᕐᕕᒋᒋᐊᓕᖏᑦ 
ᑲᑎᑦᓱᒋᑦ. 

 
6.5ᐃᓕᓐᓂᐊᒉᑦ ᑐᖓᓕᖏᑦ - 
ᐳᕐᑐᓂᕐᓴᒥ 3 ᐊᒻᒪᓗ 4 
  
 
 
 
 
 
 
 

ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒐᓗᐊᕐᒥᑎᓪᓗᒋᑦ ᐱᕙᓪᓕᑕᐅᓐᓇᓂᖏᓐᓂᒃ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ 
ᐱᕙᓪᓕᑕᐅᓐᓇᓂᕐᐸᐅᒋᐊᖏᑦ ᐳᕐᑐᓂᕐᓴᓂ ᐳᕐᑐᓂᓕᓐᓂ, ᖃᐅᔨᒍᑎᐅᓯᒪᒻᒥᔪᑦ ᐃᒫᒃ ᐃᓕᓐᓂᐊᒐᕐᓄᑦ ᐊᓂᕐᕋᒥ 
ᐱᓇᓱᑦᑕᐅᒋᐊᓕᓐᓅᓕᖓᔪᖅ ᐊᕐᓱᕈᐊᓚᓯᒪᓂᖅ ᐊᑑᑎᔭᐅᓂᕐᐸᐅᓲᖑᕗᖅ ᑖᒃᑯᓇᓂ ᐳᕐᑐᓂᓂ ᐃᓕᓐᓂᐊᑎᓄᑦ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐃᓕᓐᓂᐊᒉᑦ ᐁᑉᐸᖏᓐᓂ - 
ᐳᕐᑐᓂᕐᓴᓂ 5ᒥ ᐱᑦᔪᑎᖃᑦᓯᐊᓗᑎᒃ ᐸᕐᓇᑕᐅᓯᒪᒋᐊᓖᑦ 
ᐃᓕᓐᓂᐊᑎᑦᓯᔨᐅᖃᑎᒌᑦᑐᓄᑦ ᐃᓕᓐᓂᐊᑎᒥᒃ ᐊᕐᓕᐊᓚᕿᑎᑦᓯᑌᓕᓂᖅ 
ᐃᓱᒪᒋᓗᒍ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᐅᑕᒫᖅ 60 ᑎᑦᑖᐲᑦ 
ᐅᖓᑖᓅᕐᑎᑕᐅᓲᖑᖕᖏᓚᑦ, ᐃᓘᓐᓈᒍᑦ ᑕᑯᑦᓱᒍ, ᐱᓇᓱᒌᕐᕕᒋᒋᐊᓕᖏᑦ 
ᑲᑎᑦᓱᒋᑦ.

6.6ᐃᓕᓐᓂᐊᒉᑦ ᑐᖓᓕᖏᑦ - 
ᐳᕐᑐᓂᕐᓴᓂ 5 
  
 
 
 
 
 
 

ᖃᐅᔨᓴᕈᑎᐅᓯᒪᔪᑦ ᑕᑯᑦᓴᐅᑫᒐᓗᐊᕐᒥᑎᓪᓗᒋᑦ  
ᐱᕙᓪᓕᑕᐅᓐᓇᓂᖏᓐᓂᒃ ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐱᕙᓪᓕᑕᐅᓐᓇᓂᕐᐸᐅᒋᐊᖏᑦ ᐳᕐᑐᓂᕐᓴᓂ 
ᐳᕐᑐᓂᓕᓐᓂ, ᖃᐅᔨᒍᑎᐅᓯᒪᒻᒥᔪᑦ ᐃᒫᒃ ᐃᓕᓐᓂᐊᒐᕐᓄᑦ ᐊᓂᕐᕋᒥ ᐱᓇᓱᑦᑕᐅᒋᐊᓕᓐᓅᓕᖓᔪᖅ ᐊᕐᓱᕈᐊᓚᓯᒪᓂᖅ 
ᐊᑑᑎᔭᐅᓂᕐᐸᐅᓲᖑᕗᖅ ᑖᒃᑯᓇᓂ ᐳᕐᑐᓂᓂ ᐃᓕᓐᓂᐊᑎᓄᑦ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᐃᓕᓐᓂᐊᒉᑦ ᐁᑉᐸᖏᓐᓂ - ᐳᕐᑐᓂᕐᓴᓂ 
3ᒥ 4ᒥᓪᓗ ᐱᑦᔪᑎᖃᑦᓯᐊᓗᑎᒃ ᐸᕐᓇᑕᐅᓯᒪᒋᐊᓖᑦ ᐃᓕᓐᓂᐊᑎᑦᓯᔨᐅᖃᑎᒌᑦᑐᓄᑦ 
ᐃᓕᓐᓂᐊᑎᒥᒃ ᐊᕐᓕᐊᓚᕿᑎᑦᓯᑌᓕᓂᖅ ᐃᓱᒪᒋᓗᒍ. 

• ᐃᓕᓐᓂᐊᒉᑦ ᐊᓂᕐᕋᒥ ᐱᓇᓱᑦᑕᐅᒋᐊᓖᑦ ᖃᐅᑕᒫᖅ 90 ᑎᑦᑖᐲᑦ 
ᐅᖓᑖᓅᕐᑎᑕᐅᓲᖑᖕᖏᓚᑦ, ᐃᓘᓐᓈᒍᑦ ᑕᑯᑦᓱᒍ, ᐱᓇᓱᒌᕐᕕᒋᒋᐊᓕᖏᑦ ᑲᑎᑦᓱᒋᑦ. 

 
7. ᑭᖑᓪᓕᐹᖏᑦ ᒪᓕᒐᖃᕐᑎᓯᒍᑏᑦ 
 
7.1 ᓯᕗᓂᖓᒍᑦ 
 ᒪᓕᒐᓕᐊᖑᓯᒪᔪᑦ 
 
 

ᑖᓐᓇ ᒪᓕᒐᖅ ᐃᓇᖐᔪᖅ ᐊᓯᓕᒫᖏᓐᓂᒃ ᐃᓕᓴᕐᓂᓕᕆᓂᐅᑉ ᒪᓕᒐᖏᓐᓂᒃ ᑖᑦᓱᒧᖓ 
ᐅᖃᐅᓯᐅᔪᒧᑦ ᐃᓕᖓᔪᓂᒃ, ᓲᓱᒋᔭᖃᕐᓱᓂ ᒪᓕᒐᕐᓂᒃ ᐊᑐᓕᕐᑎᑕᐅᓯᒪᔪᓂᒃ 
ᐃᓕᓐᓂᐊᓂᓕᕆᓂᕐᒥᒃ ᑭᒡᒐᑐᕐᑎᓄᑦ ᐊᑐᕐᕕᖃᑐᐊᕐᒪᑕ.  ᑲᔪᓯᒃᑫᔨ ᐊᑐᓕᕐᑎᓯᒍᓐᓇᑐᖅ 
ᖃᓄᐃᓘᖁᔨᒍᑎᒥᒃ ᒪᓕᑦᑕᐅᒍᓯᒋᒋᐊᓕᖏᓐᓂᓗ ᑖᒃᑯᐊ ᐱᑕᖃᕐᑎᓯᒍᑏᑦ ᐋᕐᕿᑕᐅᔪᑦ 
ᑖᑦᓱᒧᖓ ᒪᓕᒐᕐᒧᑦ ᑲᔪᓯᑎᓗᒋᑦ. 

 
7.2 ᖃᒪᒋᔭᖃᕐᑐᖅ 
  
 
 
 
 
 

ᑭᓇᑐᐃᓐᓇᖅ ᑌᔭᐅᔪᖅ ᑕᒡᒐᓂ ᒪᓕᒐᕐᒥ ᒪᓕᒋᐊᓕᒃ ᐃᓘᓐᓇᖏᓐᓂᒃ ᐅᖃᕐᑕᖏᓐᓂᒃ 
ᐊᒻᒪᓗ ᐃᓕᓴᕐᓂᓕᕆᓂᕐᒥ ᑲᒪᔨᓕᒫᑦ ᑲᒪᒋᔭᖃᕆᐊᖃᕐᓱᑎᒃ ᒪᓕᑦᑕᐅᒋᐊᖃᕐᑎᑕᐅᔪᓕᒫᑦ 
ᐊᑐᕐᑕᐅᑎᓗᒋᑦ ᓲᓱᒋᔭᐅᑎᓗᒋᓗ. 
ᐃᓕᓐᓂᐊᕖᑦ ᐊᐅᓚᑕᐅᕕᖓᓂ ᑐᑭᒧᐊᑦᑎᓯᔨ ᑲᒪᒋᔭᖃᕆᐊᓕᒃ ᐃᑲᔪᕐᓯᒍᑎᐅᒋᐊᓕᓐᓂᒃ 
ᑖᑦᓱᒪ ᒪᓕᒐᐅᑉ ᑐᑭᓯᔭᐅᑎᑕᐅᓂᖓᓂᒃ ᐊᒻᒪᓗ ᓄᑕᐅᓯᓕᕆᐊᖃᓕᕐᓂᐸᑦ 
ᓄᑕᐅᓯᓕᕐᑕᐅᑎᓗᒍ.

 


